
ЕЛ ТIЛЕГI

Елді-мекендерді аралау 
барысында аймақ басшысы 
шаруалармен кездесіп, егін егу 
және мал басын аман сақтау 
мәселесіне қатысы өзекті 
ұсыныстарды арнайы жиында 
талқылады.

Отырыста аудан әкімі Әділбек 
Ерсұлтанов бірінші кезектегі 
басымдықтарды тізбелеп, өткен 
жылы егіске пайдаланылатын 
суармалы судың тапшылығына 
байланысты «Батыс Қармақшы» 
қашыртқысынан «Құрайлы» 
каналының П309 пикетіне 
қосымша су жеткізу үшін 
ұзындығы 11 шақырымды 
құрайтын канал қазылғанын 
жеткізді. Сондай-ақ, сала 
мамандары биылғы су түсіміне 
байланысты болжамды баяндап, 
күріштіктің егіс көлемін қысқарту 
және каналарды тазарту, насос 
қондырғысын орнату ісі таяу 
арада басталатынын жеткізді. Ал, 
бірнеше шаруа қожалықтарының 
иелері аудан үшін өзекті 
мәселелерін жеткізді.

Жиынды қорытындылаған 
аймақ басшысы су көлемінің 
лимиті белгіленгенге дейін 
аудандағы  ауылдардың 

қажеттілігін қайта қарап, 
шаруалармен бірге суды аз қажет 
ететін дақылдарға мән беріп, 
малға қажетті жем-шөп қорын 
алдын ала әзірлеп, ветеринар 
мамандарға қыстан шыққан 
төрт түліктің жағдайына қарай 
дәрі-дәрмек егу жұмыстарын 
қарқынды жүргізуді тапсырды.

Биыл Көксарай су реттегішіне 
су жиналмау қауіпі бар. Бұл 
былтырғымен салыстырғанда 
су көлемі 2 млрд. текше метрге 
кем болады деген сөз. Қолда 
бар мүмкіндікке қарай әрекет 
жасау үшін әр аудан бойынша 
жоспар құрылып, мамандар 
жұмыс істейтін болады. Үкімет 
деңгейінде шешілетін мәселе екен 
деп қарап отырмай, каналдарды 
тазалап, насос қондырғыларын 
орнатып, егіске әртараптандыру 
жолын әкелуде тәжірибелеріңізді 
қосып, күш біріктіруіміз керек. 
Үкіметтің резерв қаржысы мен 
бюджеттен қаражат бөлінеді. 
Тек уақыт ұттырмай тиімділігіне 
қарай жұмыс қарқынын 
ұлғайтуға тиіспіз,-деді Гүлшара 
Әбдіқалықова.

Мұнан кейін аймақ басшысы 
Қуаңдария ауылдық округіндегі 

100  орындық клубтың 
құрылысы барысымен танысты. 
Мердігер мекеме – «Ахат+ГС» 
ЖШС құрылыс жұмыстарын 
өткен жылы бастап, биыл 
қыркүйек айында аяқтайды деп 
жоспарлауда. Ғимарат ішінде 
акт залы, оқырмандар бөлмесі 
мен әкімшілік бөлмелері 
қарастырылған. Облыс әкімі 
мердігерге сапалы құрылыс 
материалдарына жете мән беріп, 
нысанды уақытылы аяқтауға күш 
салу қажет екенін баса айтты.

Әрі қарай облыс әкімі 
Т.Көмекбаев және Алдашбай ахун 
елді мекендерінің тұрғындарымен 
кездесіп, ұсыныс-пікірлерін 
тыңдады. Ауыл ақсақалдары 
шағын ауылға балабақша 
салу, инфрақұрылым тарту 
және аяқ су тапшылығына қа
тысты өзекті ұсыныстарын 
жеткізді. 1397 тұрғыны бар 
Т.Көмекбаев ауылында 256 
қожалық бар. Мұнда да егін 
мен мал шаруашылығын 
дамыту өзекті. Аймақ басшысы 
облыс бюджетінен Қармақшы 
ауданына 3 насос қондырғысын 
алуға қаржы қаралғанын, 
Үкімет резервінен тағы 17 насос 
қондырғысын алу жоспарда бар 
екенін жеткізіп, арнаға келетін 
суды бөлу ісінде ауылдардың 
нақты жағдайы ескерілетінін 
еске салды.

Айта кетейік, облыс әкімі 
Байқоңыр қаласында салынып 
жатқан 50 пәтерлік 5 көпқабатты 
тұрғын үй құрылысын көріп, 
мердігерлермен пікірлесті. 
Құрылыс алаңында жүріп жатқан 
жұмыстарды бақылап, нысанды 
сапалы әрі уақытылы аяқтауды 
тапсырды.

ЖҰМЫС ҚАРҚЫНЫН 
ҰЛҒАЙТУ КЕРЕК

Облыс әкімі Гүлшара Әбдіқалықова 
Жосалы ауылдық округінде тұрғындармен 
кездесті. Ауыл халқы бақша өнімдерін 
тікелей айналысатындықтан ақсақалдар 
жүздесу барысында аяқ су мәселесін 
шешуге ықпал етуді сұрады. Өңір басшысы 
биылғы су деңгейінің төмен дәрежеде түсуіне 
байланысты ауыл азаматтарымен бірге әрбір 
мәселені пысықтап алу қажет екенін жеткізді.

 «9 күн бойы Ұлыстың ұлы 
күні аталып өтіледі. Әрбір күн 
бір атаулы іс-шараға арналады. 
Шараны ұйымдастырудың 
идеялық мазмұны алдымен 
салт-дәстүрді, әдет-ғұрыптарды 
жаңғыртып, насихаттау боп 
табылмақ.

15 наурызға – Дәстүрлі 
құндылықтар күні деген атау 
бердік. Бүгіннен бастап барлық 
білім беру ұйымдарында «Наурыз 
мейрамы» ұғымының пайда болу 
тарихы туралы тәрбие сағаттары, 
дәрістер, көрмелер, экскурсиялар 

ұйымдастырылуда.
С о н ы м е н  қ а т а р , 

қайырымдылық шаралары 
Наурыз мейрамының маңызды 
құрамдас бөлігі. 16 наурыздан 
бастап меценаттарды, кәсіпкерлер 
мен еріктілерді тарта отырып, 
қала, аудандарда, кент және 
ауылдық округтерде «Наурыз 
мейірімі» қайырымдылық 
акциялары өткізіледі.    Наурыз 
мерекесінде ұлттық спорт 
түрлерін кеңінен насихаттауға 
жол ашуымыз керек. Осы ретте, 
17 наурызда мерекені бұқаралық 

тойлау мақсатында халық 
көп шоғырланған орындарда, 
орталық стадионда ұлттық спорт 
түрлерінен сайыстар, тұрғындарға 
арналған «Спорт алаңдары» атты 
шаралар ұйымдастырылады», – 
деді Мира Жомартқызы.

Балалар жылына орай, 
18-не «Наурыз қоржыны» 
акциясы, «Наурыз шапағаты», 
«Балаларға базарлық», «Ертегілер 
елінде»секілді жеткіншектерге 
арналған шаралар өткізілмек.

Қоршаған ортаны қорғауға 
бағытталған шараларды 
ұйымдастыруға байланысты 
19 наурызда жалпыхалықтық 
сенбілік болады. Ал, 20 наурыз 
қолөнер туындыларын әзірлейтін 
шеберлер күніне арналады.

Айта кетейік, облыстық ішкі 
саясат басқармасы 14-22 наурыз 
аралығында түрлі форматта 
барлығы 80-ге жуық шараны 
өткізуді жоспарлауда.

ҚЫЗЫЛОРДАДА НАУРЫЗ 
МЕЙРАМЫ ОРТАЛЫҚ 
АЛАҢДА ТОЙЛАНАДЫ

Халықтың табысын арттыру, 
жұмыс орындарын құру және 
экономиканы әртараптандыру 
жұмыстарын барынша күшейту 
қажет. Бұл үшін Мемлекет 
басшысының тапсырмасына 
сәйкес  Үкімет  2022 жылға 
арналған Іс-қимыл бағдарламасын 
іске асырып жатыр, - деп айтты 
ол.

Сондай-ақ Халықтың табысын 
арттыру бағдарламасы әзірленді.

Мемлекеттік органдардың 
бірінші басшылары мен  
әкімдерге  осы құжаттардағы іс-
шаралардың  сапалы және тиімді 
орындалуын  қатаң бақылауға 
алуды тапсырамын. Сонымен 
қатар әкімдер  әлеуметтік маңызы 
бар  азық-түлік тауарларының 
бағасын тұрақтандыруға ерекше 
көңіл бөлуі тиіс. Ол үшін қажетті 
механизмдердің барлығы бар, 
- деп тапсырма берді Әлихан 
Смайылов Үкіметте.

Сондай-ақ  нарықтағы  
құбылмалы жағдайды ескере 
отырып, Ұлттық экономика 
министрлігі  мүдделі мемлекеттік 
органдар  және әкімдіктермен 
бірге  инфляцияны тежеп,  
бағаларды ұстап тұру үшін 

қосымша іс-шараларды әзірлеуі 
қажет.

Қазіргі жағдайда  іскерлік 
белсенділікті әрі қарай дамыту 
үшін  индустрияландыру 
жұмыстарын тиімді жүргізудің, 
экономикаға, әсіресе, шикізаттық 
емес секторға  ішкі және сыртқы 
инвестицияларды тартудың,  
сондай-ақ шағын және орта 
бизнесті дамытудың маңызы зор. 
Индустрия,  ауыл шаруашылығы, 

ұлттық экономика министрліктері 
мен әкімдіктер  бұл жұмысты  
айрықша бақылауда ұстауы қажет, 
- деп айтты Үкімет басшысы.

Премьер-министр бизнес 
өкілдерінің қатысуымен  Үкімет 
жанынан Дағдарысқа қарсы 
шаралар жөніндегі  жедел Штаб 
жұмыс істеп жатқанын атап өтті. 

Біз  барлық проблемалық 
мәселе бойынша  бизнеспен 
бірлесіп  шешім қабылдап 
отырмыз.  Осыған орай, 
«Атамекен» Ұлттық палатасы  
мемлекеттік органдармен бірге 
Штаб отырысында шешім 
қабылдау үшін  бизнестің 
мәселелерін шұғыл түрде  енгізіп 
отыруы тиіс, - деп айтты ол.

Смайылов бақылау мен 
үйлестіру жетекшілік ететін 
салалары бойынша Премьер-
Министрдің орынбасарларына 
жүктелетінін айтты.

АЗЫҚ-ТҮЛІК БАҒАСЫН 
ТҰРАҚТАНДЫРУ НАЗАРДА

Әкімдер әлеуметтік маңызы бар азық-түлік 
тауарларының бағасын тұрақтандыруға 
ерекше көңіл бөлуі тиіс. Мұндай тапсырманы 
Үкімет отырысында Премьер-министр 
Әлихан Смайылов берді. Смайылов 
атап өткендей, қазіргідей күрделі кезеңде  
экономиканың өсу қарқынын сақтай отырып, 
әрі қарай жеделдету –  аса маңызды міндет.

Елдегі эпидемиологиялық ахуалдың 
тұрақтануына байланысты мерекелік 
шаралар санитарлық нормаларды сақтай 
отырып, офлайн режимінде аталып 
өтілмек. Сыр өңіріндегі мейрам Амал 
мерекесімен басталды. Негізгі шаралар 
облыс орталығында 21-22 наурыз күндері 
аралығында өткізіледі.

Қызылорда облысының 
аумағындағы Сырдария өзенінің 
жалпы ұзындығы – 1 274 
шақырымды құрайды. Қорғаныс 
бөгеттерінде қауіпті деп танылған 

56 су басу аймақтарына 197 
жауапты мекеме бекітілді, дейді 
облыстық төтенше жағдайлар 
департаменті бастығының 
орынбасары Саид Молдақараев.

«Шардара су қоймасынан 
Сырдария өзенінің төменгі 
ағасына жіберілген су көлемі 
секундына – 100 текше метрді 
құрады. Облыс аумағынан 
секундына -160 текше метр 
су келіп түсуде. Сәйкесінше, 
Қызылорда су торабынан – 105 
текше метр, Әйтек су торабынан 
– 53 текше метр, Қараөзек су 
қоймасынан – 48 текше метр 
су төменгі ағысқа жіберілуде. 
Қазіргі таңда, Сырдария өзені 
бойымен мұз Арал және Қазалы 
аудандарынан өтуде. Қала 
тұсындағы өзен беті мұздан 
таза. Су тасқынының алдын алу 
бойынша 13 рейд жүргізіліп, 
597 үй араланды», – деді Саид 
Молдақараев.

ӨЗЕН БЕТІ МҰЗДАН ТАЗА

COVID-19 таралуына жол бермеу жөніндегі 
ВАК шектеулерді алып тастау бойынша бірқатар 
шешім қабылдады. Соның ішінде өңірлерде 
«Ashyq» мобильді қосымшасын міндетті түрде 
қолдану талабы да алынды.

Бұндай шешім ҚР Премьер-Министрінің 
орынбасары Ералы Тоғжановтың төрағалығымен 
Қазақстан Республикасының аумағында 
коронавирус инфекциясының таралуына жол 
бермеу жөніндегі ведомствоаралық комиссияның 
отырысында қабылданды.

Елдегі эпидемиологиялық жағдайдың 

тұрақтануын ескере отырып, Қазақстан 
Республикасының аумағында коронавирус 
инфекциясының таралуына жол бермеу жөніндегі 
ведомствоаралық комиссия шешіміне сай, 
эпидемиологиялық тәуекелдің «сары» және 
«жасыл» аймақтарында орналасқан өңірлердегі 
барлық объектілерде «Ashyq» мобильді 
қосымшасын міндетті түрде қолдану алынып 
тасталды.

Сондай-ақ, әлеуметтік қашықтықты сақтауға 
қойылатын талаптар, міндетті термометрия талабы 
да күшін жойды.

«ASHYQ» ҚОСЫМШАСЫН ҚОЛДАНУ 
ТАЛАБЫ АЛЫНЫП ТАСТАЛДЫ

МЕДИА

ҚАНТ 
ТАПШЫЛЫҒЫ 
ЖОҚ

Өңіріміздің барлық 
дүкендерінде қант өнімдерін 
жаппай сатып алу жағдайлары 
орын алуда. Шағын дүкендерде 
сөрелер бос тұр. 

Осы жағдайды пайдаланғандар қант бағасын 
450 теңгеге аудандарда 600 теңгеге дейін көтеріп 
сатқандары белгілі. Ірі супермаркеттер қантты 
тәулігіне шектелген мөлшерде адам басына 3-4 
килограмнан беруге мәжбүр. Бұл алыпсатарлардың 
қолдан жасаған жасанды дүрбелеңі дейді Өңірлік 
коммуникациялар қызметінде өткен брифингте 
облыстық ауылшаруашылығы басқармасы 
басшысының орынбасары АйнұрТлеулеева.

Облыста 334,2 тонна көлемінде қантқоры 
бар. Оның 106,6 тоннасы сауда үйлерінде, ал 
тұрақтандыру қорында 100,0 тонна. Жалпы елімізде 
қант тапшылығы жоқ. 

-Әлеуметтік желілерде бірнеше күн қатарынан 
қант тапшылығына байланысты жалған ақпараттар 
таралуда. Елімізде қант өндірісі күнделікті өндірілуде 
және тапшылық жоқ. Облыс тұрғындарын дүрбелең 
тудырмауға және жалған ақпараттарға ермеуге 
шақырамыз, - деді АйнұрТлеулеева. 

Бүгінде тұрақтандыру қорына «Азық-түлік келісім 
шарт корпорациясы» ҰҚ» АҚ арқылы қосымша 136 
тонна қант өнімін сатып алу бойынша жұмыстар 
атқарылуда. 

«Қазіргі таңда әлеуметтік дүкендермен 
бұрыштарда қант бағасы 263 теңгеден сатылып 
жатыр. Алдағы уақытта 2 вагонмен қант жеткізіледі. 
Бұл жобамен 4 айға дейін қант қоры жеткілікті 
депотырмыз», - деді «Байқоңыр» ӘКК АҚ басқарма 
төрағасының орынбасары Жеңісбек Ахметов.

Форумның мақсаты – Баланың 
кемел адам болып қалыптасуында 
ата-ананың рөлін айқындау. 
Сонымен қатар елімізде көп 
талқыланатын тақырыптың бірі – 
педагог статусы мен мұғалімнің 
әлеуметтік жағдайының жақсаруына 
үн қосу. Ауқымды іс-шараға тіркелу 
оффлайн-онлайн түрде жүзеге 
асырылды. Форум үш бөлімнен тұрды: 
Пленарлық отырыс, Бала тәрбиесіне 
қатысты семинар-тренингтер, Ата-
аналармен сұхбат. Форум жұмысына 
ҚР Парламенті Мәжілісінің депутаты 
Саясат Нұрбек, ҚР Ақпарат және 
қоғамдық даму министрлігі жастар 
және отбасы істері комитеті 
төрағасының орынбасары Дамир 
Жүнісов, Қызылорда облысы әкімінің 
орынбасары Балжан Шаменова, 
Қызылорда облыстық мәслихатының 
хатшысы Наурызбай Байқадамов, 
Нұркен Асанов – «Сенімен Болашақ» 
Республикалық ата-аналар қоғамдық 
бірлестігінің құрылтайшысы, қоғам 
қайраткері Нұркен Асанов, ата-
аналар, үкіметтік емес ұйымдар және 
т.б. қатысты. Шараның пленарлық 
отырысын «Сенімен Болашақ» 

Республикалық ата-аналар қоғамдық 
бірлестігінің төрағасы Рақымбек 
Жолаев жүргізіп отырды. Сонымен 
қатар, қатысушы ата-аналар мен 
қонақтарға тақырыптық спикерлердің 
қатысуымен төмендегідей семинар-
тренингтер өткізді:

1) Бала тәрбиесіндегі эксперт-
маман, педагог Елжас Ертайұлы 
« Б а қ ы т т ы  б а л а  х и м и я с ы » 
тақырыбында;

2 )  « С е н і м е н  Б о л а ш а қ » 
Р е с п у б л и к а л ы қ  а т а - а н а л а р 
қоғамдық бірлестігі Түркістан 
облыстық филиалының директоры 
Ақбаян Жакипова «Буллинг жəне 
кибербуллингті болдырмауда ата-
ананың рөлі» тақырыбында;

3) Қорқыт ата атындағы Қызылорда 
университетінің  профессоры 
Рабиға Игенбаева «Еркін тəрбие: 
проблемалар мен шешу жолдары» 
тақырыбында өз ойларымен бөлісті.
Шара соңында сарапшы мамандар 
ата-аналардың сұрақтарына жауап 
беріп, кері байланыс жұмыстарын 
жүргізеді. Шараға еліміздің барлық 
облыстарынан зум платформасы 
арқылы ата-аналар қатысты.

АЛҒАШ РЕТ АТА-АНАЛАР 
ФОРУМЫ ӨТТІ

«Сенімен Болашақ» Республикалық ата-аналар 
қоғамдық бірлестігі мен Қызылорда облысы 
әкімдігінің ұйымдастыруымен еліміздегі ата-аналар 
қоғамдастығы арқылы саналы ата-ана мәдениетін 
қалыптастыру мақсатында Қызылорда қаласында 
«Ата-ана-ұстаз-оқушы: болашаққа бағытталған 
ынтымақтастық» атты аймақтық ата-аналар 
форумын өткізді.

Студенттер сарайында өткен 
жиын барысында Раиса Петровна 
университеттегі «Бизнес-старт» 
жастар кәсіпкерлігі орталығының 
резиденттері,  «Ақиқат» саяси 
пікір-сайыс клубы, «Студенттік 
Парламент», «Жайдарман», «КТА» 
және «Жауқазын» студенттер театры, 
«Алтын домбыра», «Сырлы қалам», 
«Кітап құрттары» және «Book club» 
ұйымдарының мүшелерімен кездесті.

Жиын барысында университеттің 
Басқарма Төрағасы – Ректоры 
Бейбіткүл Кәрімова студенттік 
өзін-өзі басқару жүйесі – болашақ 
мамандардың әлеуметтік белсенділігін 
көтерудің ең маңызды жолы екенін 
атап өтті.

«Университетте 2004 жылы 
ашылған «Ақиқат» саяси пікірсайыс 
клубы – ұшқыр ойлы көшбасшылардың 
мектебі. Бүгінде бұл ортада шыңдалып, 
үлкен жетістіктерге жеткен түлектер 
өте көп. Ұйымның барлық институтта 
бөлімшелері ашылды. Клуб мүшелері 
Қызылорда қаласындағы мектептермен 
тығыз байланыста. Бүгінде 25 мектепте 
филиалы бар. Филиалдар бойынша 

250-ден астам оқушы тіркеліп, 
жұмыс жасауда. Жыл соңына дейін 
тағы да 20 мектепте филиал ашу 
жоспарлануда», – деді «Ақиқат» саяси 
пікірсайыс ұйымының төрағасы Айжан 
Орынбасар.

Жиында Раиса Шер дебат клубтары 
еліміздің әр аймағында жандана 
түскенін атап өтті.

«Пікірсайыс ең алдымен жастардың 
білімді  болуына ықпал етіп, 
көшбасшылыққа баулиды. Сенімділікті 
а р т т ы р ы п ,  д и п л о м а т и я л ы қ 
қасиеттеріңіздің дамуына әсер етеді. 
Көшбасшылық қасиет сіздерге өмір 
бойына көмектесетін болады.

Университетте жастардың сапалы 
білім алуына, мәдени, спорттық 
шараларға қатысуына, студент кезден-
ақ кәсіпкер атануына қолайлы жағдай 
жасалғаны қуантып отыр. Бұл – сіздер 
үшін үлкен мүмкіндік», – деді Райса 
Шер.

Бүгінде университет Қазақстан 
Республикасының үздік көпбейінді 
жоғары оқу орындарының ұлттық 
рейтингісі бойынша ондыққа кіреді. 
Оқу ордасында студенттердің білім 

ала жүріп ғылыми ізденістер жасауы, 
қоғамдық шараларға белсене қатысуы, 
шығармашылық қабілеттерін дамытуы, 
кәсіпкерлік салаға бейімделуі үшін 
жұмыстар жүйеленген. Қазіргі уақытта 
22 жастар ұйымы жұмыс жасайды.

У н и в е р с и т е т т і ң  н е г і з г і 
мақсаттарының бірі – сапалы маман 
даярлаумен қатар, өзін-өзі жұмыспен 
қамтыған кәсіпкер тәрбиелеу. Оқу 
орнында ІТ саланы игеріп, бизнес 
бастаймын деген жастарға нақты 
қолдау бар. Студенттер арасында 
кәсіпкерлікті дамыту үшін «Business-
START» жастар кәсіпкерлігі орталығы 
жұмыс істейді. Қазіргі уақытта бизнес-
инкубатор резиденттері 40 студентті 
тіркеді. Оқу орны тарапынан жас 
кәсіпкерлерге тиімді түрде жұмыс 
орны беріліп, жобаларына инвестор 
тарту бойынша қолдау көрсетіледі.

2020 жылы университет пен Astana 
Hub халықаралық технопаркі арасында 
ынтымақтастық туралы меморандум 
жасалды. Меморандум нәтижесінде 
облысымыздағы инновациялық 
жобаларды дамыту мақсатында 
бірлескен түрде жұмыстар жүргізілуде. 
Бұл студенттер үшін инновациялық 
жобаларын халықаралық деңгейге 
шығаруға бағытталған үлкен мүмкіндік 
деуге болады.

Жиын «Дидар»  халықтық 
ф о л ь к л о р л ы - э т н о г р а ф и я л ы қ 
ансамблі және вокальды-аспапты 
ансамбльдің бірлескен концертімен 
қорытындыланды.

ЖАСТАР ҰЙЫМДАРЫ ЖАҢА 
ЖОБАЛАРДЫ ЖҮЗЕГЕ АСЫРУДА

ҚР Білім және ғылым министрінің кеңесшісі, 
«Республикалық қосымша білім беру оқу-
әдістемелік орталығы» республикалық мемлекеттік 
қазыналық кәсіпорнының директоры Раиса Шер 
университеттегі жастар ұйымдарының жұмысымен 
танысты.

«Соңғы жылдары Сырдария өзе
ніндегі су ағынының азаюы өңірдің 
экологиялық және әлеуметтік-
экономикалық жағдайын едәуір 
қиындатуда. Су тапшылығына 
байланысты «Қызылорда облысының 
су тапшылығы жағдайында, бірінші 
кезектегі жобаларды іске асыру 
жөніндегі Жол картасы» жобасы 
әзірленуде. Аталған жоба аясында 
2022-2025 жылдар аралығындағы 20 
жобаны іске асыру көзделген. Бүгінде 
облыстық коммуналдық меншікке 
224 су шаруашылығы нысандарына 
тазалау және жөндеу жұмыстары 
жүргізілуде», – деді Жұлдызай 
Айтжанова.

Брифинг барысында су қоймала
рына түсіп жатқан су көлемі айтылды. 
Алдағы уақытта суды көп қажет ететін 
өнімдердің көлемі бірнеше есеге 
азайтылмақ.

«Қазіргі таңда Тоқтағұл су 
қоймасына – 7,9 млрд. текше метр 
су жиналды. Бұл былтырғы жылмен 
салыстырғанда – 1,2 млрд. текше 

метрге кем. Шардара су қоймасында 
жиналған су көлемі – 4,8 млрд. текше 
метр. Түсіп жатқан су секундына – 
495 текше метрді құрайды. Өткен 
жылы Көксарай су қоймасына – 1,3 
млрд. текше метр су жиналды. Қазіргі 
таңда бұл су қоймасына су жинақтау 
жұмыстары жүргізілмеді. Себебі, 
Сырдария өзеніндегі су көлемі аз», 
– деді Арал-Сырдария бассейндік 
инспекциясының бөлім басшысы 
Сейітхан Абуов.

«Биылғы су тапшылығы мәселесі 
аса күрделі болатыны белгілі. Осыған 
сәйкес, суды көп қажет ететін 
дақылдардың көлемі азайтылады. 
Басты дақыл күріштің көлемі – 64 
мың гектарға дейін қысқарады. 
Сондай-ақ, қаңтар айынан бастап, 
Жаңадария, Жаңарық, Айнакөл, 
Қаракөл, Қараөзек көлдер жүйесіне 
су толтыру жұмыстары басталды», 
– деді «Қазсушар» РМК Қызылорда 
облыстық филиалы директорының 
орынбасары Жорабек Ерназаров.

СУ ТАПШЫЛЫҒЫ: 
ҚЫЗЫЛОРДАДА 65 ЖОБА ЖҮЗЕГЕ АСЫРЫЛАДЫ

Өңірде су тапшылығының алдын алу мақсатында 
65 жоба іске асырылады. Биыл облыстық 
бюджеттен 157,1 шақырым болатын 20 каналды 
тазалау жұмыстары жүргізіледі. Ал, елді мекендерге 
23 дана насос қондырғысы сатып алынады. Бұл 
жөнінде Өңірлік коммуникациялар қызметінде 
өткен брифингте облыстық табиғи ресурстар және 
табиғат пайдалануды реттеу басқармасының бөлім 
басшысы Жұлдызай Айтжанова хабарлады.

Қазір Қытай-Қазақстан шекарасын
да көлік құралдарының кептелісі 
тіркелмеген. Алайда, жүкті жеткізу 
мерзімі қысқармады. Қытай аумағында 
(порттар, станциялар), соның ішінде 
Корея, Жапония, Оңтүстік-Шығыс 

Азия елдерінен транзитпен келген екі 
мыңнан аса контейнер тұр. 

Ұлттық палата тұрып қалған 
контейнерлердің деректерін жинап 
жатыр. «Қазақстан темір жолы» ҰК» 
АҚ және ҚХР теміржол өкілдерімен 

келіссөздер барысында қытай тарапы 
қазақстандық контейнерлерді жедел 
жөнелтуге жәрдемдесетін айтты. 
Қазақстанның Индустрия және 
инфрақұрылымдық даму министрлігі 
мен Сыртқы істер министрлігі процесті 
жеделдетуге қосылды.

Бұл ретте шекарада қалып қойған 
жүк көліктерінің электрон кезегі 
мәселесі әлі шешілмеген.

«COVID-19 пандемиясы басталған 
кезде Қытай билігі шектеулер енгізді. 
Соның салдарынан өткізу бекеттерінің 
жылдамдығы айтарлықтай төмендеп 
кетті. Егер пандемияға дейін «Нұр 

жолы» өткізу бекеті тәулігіне 200-ге 
дейін көлік құралын өткізген болса, 
қазір тәулігіне небәрі 10-15 көлік 
өтеді», – деді ҰКП Логистика және 
тасымалдау департаментінің директоры 
Мұрат Амрин.

Жүкті жеткізу мерзімі – кәсіпкерлер 
үшін өзекті мәселе. Өйткені бұл 
бизнестің қалыпты жұмысына кері 
әсер етеді. Мұның ішінде шикізаттың 
кешігуі, келісімшарт аясындағы 
қатынастарды бұзу қаупі және 
басқа мәселелер бар. Ұлттық палата 
бекеттерден өту процедураларын 
қалай оңтайландырып, жеңілдетуге 

болатынын түсіну үшін мемлекеттік 
органдармен бірлесіп, талдау жүргізіп 
жатыр. 

Ұлттық палата мамандары шешім 
ретінде ҚХР үкіметіне қолданыстағы 
шектеулерді алып тастау және 
пандемияға дейінгі шекарадан өту 
процедурасын қайтаруды сұрап, хат 
жолдауды ұсынды.

Процестерді цифрландыру да 
мәселені шешуі мүмкін. Мысалы 
халыққа «бір терезе» қағидаты 
бойынша қызмет көрсетуге мүмкіндік 
беретін халықаралық электрон 
платформаны енгізу жоспарланған.   

ҚЫТАЙДАН ЖҮК ТАСЫМАЛДАУДЫҢ 
КЕШЕНДІ ШЕШІМДЕРІ

Логистика мәселелері әлі де назарда қалып отыр. 
Қытай Халық Республикасынан жүкті теміржол 
арқылы  тасымалдаудың шешімі табылды. 
«Атамекен» Ұлттық кәсіпкерлер палатасы жүкті 
көлікпен тасымалдау мәселесін шешуге қатысты 
ұсыныстарды пысықтап жатыр. 

Мемлекет басшысы Қ.Тоқаевтың 
Жарлығына сәйкес, мемлекеттік 
қызметшілерге арналған Әдеп кодексінің 
жаңа редакциясы қабылданды. 
Нақтырық айтсақ кодекстің құрылымы 
өзгертіліп, «Мемлекеттік қызметтің 
әдептік қағидаттары» туралы тарау 
енгізілді.

МЕМЛЕКЕТТІК 
ҚЫЗМЕТШІЛЕРДІҢ ЖАҢА 
ӘДЕП КОДЕКСІ ЕНГІЗІЛДІ
Бұл туралы Өңірлік коммуникациялар қызметінде өткен 

брифингте ҚР Мемлекеттік қызмет істері агенттігінің облыс 
бойынша департаменті басшысының міндетін атқарушы 
Берікбол Байхожаев хабарлады.

– Бұл кодекс мемлекеттік қызметшілердің қызметтік әдебін 
стандарттауға және өрескел мінез-құлықтың алдын алуға 
бағытталған. Осыған сәйкес, мемлекеттік қызметшілердің 
қызметтік әдебі туралы 6 қағида негізделді. Атап айтқанда, 
адал ниеттілік, адалдық, әділдік, ашықтық, сыпайылық, 
клиентке бағдарлану тараулары бар. Жалпы жаңа әдеп кодексі 
қызметтік әдеп стандарттарын белгілеуге бағытталған және 
мемлекеттік қызметшілердің бойында моральдық-адамгершілік 
қасиеттерді орнықтырудың негізі болып табылады, – деді 
Берікбол Байхожаев.

ҚР Президент жанындағы мемлекеттік басқару академиясы 
– мемлекеттік қызметшілерді даярлауды, біліктілікті арттыруды 
қамтамасыз ететін мамандандырылған жоғары оқу орны. 
Облыста «Б» корпусының мемлекеттік әкімшілік қызметшілер 
саны үш мыңнан асады.

-Былтыр облыстағы филиалда 1509 тыңдаушы оқудан 
өтті. Оның 801-і мемлекеттік қызметшілер. Биылғы жылдың 
қысқа мерзімді бағдарламасына бағалау жүйесінің жаңа 
тәсілдері енгізілмек. Сонымен қатар кешенді оқыту, оқытудың 
кейстік форматын кеңінен қолдану, қайта даярлау курстарына 
мотивациялық дәрістер енгізіледі, – деді ҚР Президентінің 
жанындағы Мемлекеттік басқару академиясының облыс 
бойынша филиалының директоры Мұрат Әйтімов.

ҚОҒАМ

ГЕРМАНИЯ

КОРОНАВИРУС 
ЖҰҚТЫРҒАНДАР САНЫ ӨСТІ

Германияның Денсаулық сақтау министрі 
Карл Лаутербах эпидемиологиялық ахуалдың 
қатты нашарлағанын мәлімдеді. 

«Елде коронавирус бойынша көрсеткіштер күрт өсті. 
Омикрон штамының жеңіл нұсқа екені толығымен шындық 
емес», - деді К. Лаутербах брифингте баспасөз құралдарына. 
Германияда тәулігіне коронавирус жұқтырудың рекордтық 
көрсеткіші тіркелді, дәл сондай көрсеткіш – 252 836 жағдай 
11 наурыз күні де тіркелген. Сарапшылардың айтуынша, 
вирус жұқтыру жағдайлары шын мәнінде одан да көп 
болуы мүмкін. Себебі қазіргі кезде сынақ орталықтарының 
мүмкіндіктері шектеулі болып отыр. Алайда Германия осы 
жылдың 20 наурызынан бастап коронавирус бойынша 
шектеулердің біразын алып тастауды жоспарлап отыр. 
Алысқа жол жүретін пойыздар мен ұшақтарда маска тағу 
міндетті болып қалады.

ҚЫТАЙ

МЕКТЕПТЕР ЖАБЫЛЫП, 
АВТОБУСТАР ТОҚТАДЫ

Қытайда коронавирус жұқтырғандар саны 
күрт артуда. Соңғы күндері Қытайда вирус 
жұқтырудың жергілікті жағдайлары күрт артты, 
олардың басым бөлігі – симптомсыз. 

Жергілікті БАҚ мәліметінше, елде вирусты жұқтырудың 
тәуліктік жағдайлары 2020 жылдың басында тіркелген 
көрсеткіштен асады. COVID-19 жұқтыру ошақтары кем 
дегенде 17 провинция, автономиялық аудан мен орталыққа 
бағынатын қалада орналасқан. Олардың қатарында Бейжің, 
Шанхай және Гуанчжоу мегаполистері бар. 9 миллион 
тұрғыны бар Чанчунь қаласында (Цзилинь солтүстік-
шығыс провинциясының әкімшілік орталығы) толық 
оқшаулау режимі енгізілді. Барлық білім беру мекемелері, 
сауда орындары (супермаркеттердің шектеулі саны мен 
дәріханалар жұмысын жалғастырады) мен қоғамдық 
тамақтану орындары жабылып, қалалық қоғамдық көлік 
жұмысы толығымен тоқтады. Жаппай коронавирусқа тест 
тапсырудың екінші кезеңі басталды. Қытайдың денсаулық 
сақтау істері жөніндегі мемлекеттік комитеттің деректеріне 
сай, өткен тәулікте Қытайда коронавирус жұқтырудың 476 
жағдайы, 1 048 симптомсыз жағдай тіркелген.

ТҮРІКМЕНСТАН

КЕЗЕКТЕН ТЫС ПРЕЗИДЕНТТІК 
САЙЛАУ БАСТАЛДЫ

Түркіменстанда кезектен тыс президент 
сайлауы басталды. Орталық сайлау 
комиссиясының деректеріне сай, елде 3,43 
миллион адам дауыс беру құқығына ие, 2 577 
сайлау учаскелері ұйымдастырылған. 

Азаматтардың қауіпсіздігі үшін санитарлық-
профилактикалық шаралар қабылданып, 300-ден астам 
учаскеде инновациялық зарарсыздандыру құралдары 
орнатылған. Сайлау барысын 2 726 ұлттық бақылаушы, 
сонымен қатар ТМД елдерінен бақылаушылар миссиясы 
қадағалап отырады. Президенттікке үміткер ретінде 9 адам 
тіркелді. Үш кандидатты саяси партиялар, алты кандидатты 
ынталы азаматтар топтары ұсынған. 

ФРАНЦИЯ

ЕО БАСШЫЛАРЫ УКРАИНАНЫҢ 
ЕУРООДАҚҚА ШҰҒЫЛ КІРУ 
БАСТАМАСЫНА ҚОЛДАУ БІЛДІРДІ

ЕО қазіргі төрағасы Франция астанасының 
шетіндегі Версальда Еуроодақ саммиті өттті. 
Онда оған мүше елдердің көшбасшылары мен 
Брюссель өкілдері Киевті қолдау және Мәскеуге 
қарсы санкциялар енгізу мәселесін қарады. 

Күн тәртібіндегі мәселелердің бірі – Украинаның 
Еуроодаққа кіруге шұғыл ұсынысы. Бұл идеяны шығыстағы 
мүше елдер қолдап жатыр, бірақ басқа көптеген елдер 
бұл процедураның айтарлықтай көп уақыт қажет ететінін 
алға тартуда. Кезекте көптеген жылдар бойы бірнеше 
ел тұр, олар мүшеліктің критерийіне сай келу үшін көп 
нәрсе жасаған. «Нидерланды мен Украинаның иық 
тірестіріп тұрғанына ешкімнің күмәні болмасын. Бірақ 
ұйымға қосылуды жеделдету деген түсінік жоқ», - деді 
голландық премьер-министр Марк Рютте. Талқылаудың 
тағы бір тақырыбы - блоктың ресейлік энергия көздеріне 
тәуелділігін қалай жеңуге болатыны туралы. Оны сатып 
алуды жыл соңына дейін үштен екіге қысқарту ұсынылды. 
Көшбасшылар біртіндеп басқа жеткізушілерге немесе басқа 
көздерге ауысу қажеттігімен келісті.

МАЖАРСТАН

АЛҒАШ РЕТ ПРЕЗИДЕНТ БОЛЫП 
ӘЙЕЛ АДАМ САЙЛАНДЫ

Мажарстан президенті болып алғаш рет ел 
тарихында әйел адам сайланды: парламент 
депутаттарының үштен бір бөлігі 44 жастағы 
Каталин Новактың кандидатурасын қолдады. 

Оны елдегі ФИДЕС басқарушы партиясы ұсынды. Ол 
әртүрлі жылдары партия басшылығында түрлі қызметтер 
атқарды, ал өткен жылдың соңына дейін отбасы ісі 
жөніндегі министр болды. Новак екі мерзімге президент 
болған мемлекет басшысы Янош Адердің орнына келді. 

Әлемде

БАСПАСӨЗ ТУРЫ

Жаңа мектептің 
құрылысы басталды
Жаңалығы көп ауданда 

ашылатын, алдағы уақытта 
қолданысқа берілетін әлеуметтік 
нысан да кәсіпкерлік бағыттағы 
нысан да жетерлік. 

   Жаңақорған кенті, «Ипподром» 
ықшам ауданында  300 орындық 
мектептің құрылысы басталыпты. 
Сол аумақтың тұрғындары үшін 
жақсы жаңалық. 140 құрылысшы 
жұмыла көтерген «Авангард»  
мердігер компаниясы  өз 
қаражатының есебінен құрылысты 
бастап  кет іпт і .Мектептің 
құрылысына бөлінетін қаржыға 
Құрылыс Басқармасы жауапты. 
Айта кетейік, биылғы жылы аудан 
көлемінде 7 әлеуметтік нысанның 
құрылысы жүреді. Олар: үш мектеп, 
екі балабақша, екі ауылдық клуб 
үйі. Барлық құрылыс нысандары 
биылғы жылы пайдалануға берілуі 
тиіс. Аудан әкімі Руслан Рүстемов 
құрылыс алаңына келіп, алғашқы 
кірпіш қалау рәсімін өкізді. Айту 
керек, мектеп құрылысының 
басты мердігері «Авангард» 
ЖШС болса, компания жыл 
аяғына дейін нысанды аяқтауы 
тиіс. Компания басшысы Расул 
Искаковтың айтуынша, құрылыс 
материалдарына отандық өнім 
пайдалануда. Сондай-ақ жергілікті 
азаматтарды жұмысқа тартуға ден 
қойған. Олардың орташа жалақысы 
200 мың теңге көлемінде бекітілген. 

-Мектеп құрылысына 1 
млрд теңгеге жуық қаражат 
қаралған. Енді, міне келешекте 
жас өрендердің бал күлкісіне 
бөленетін білім ұясының іргетасын 
қалау рәсіміне келіп отырмыз. 
Жалпы, биыл облыс бойынша 
салынып жатқан мектептердің 3-і 
Жаңақорған ауданында жүргізілсе, 
2 балабақша алдағы уақытта елдің 
игілігіне айналады. Оған қоса 5 
мектептің жобасметалық құжаттары 
дайындалуда, – деді аудан әкімі 
көпшілік алдында. Ауданның 
ақсақалдары ақ батасын беріп, 
тұрғындар қуанышын жеткізді. 

Қызылордалықтарға 
құстың етін жейтін 
күн алыс емес
«Абдулла» шаруа қожалығына 

қараасты құс фабрикасы яғни, 
жылына 3,5 мың тонна құс 
етін өндіретін ауқымды бизнес 
жобасымен таныстық. Құс 
фабрикасы бойынша жергілікті 
облыс халқының тұтынатын 
құс етінің 33 пайызын береді 
деп күтілуде. Бүгінгі күнге 6 құс 
қорасының, 1 құс сою цехының 
құрылыстары салынып, қызмет 
көрсететін техникалар алынды. Жоба 
іске қосылған уақытта 110 адам 
жұмыспен қамтылады деп күтілуде.  
Кәсіпкерлік нысанның өкілі 
Ерлан Пірманбетовтың айтуынша 
өткен жылы құс фабрикасының 
жобасы өңірлік индустрияландыру 
картасына енгізілген. Бүгінгі таңда 
инфрақұрылымдарын жеткізу 
бойынша жұмыстар жүргізіліп, 
экспертизаның қорытындысы 
күтілуде. 

Индустриялық-Инновациялық 
Даму Басқармасы бұл жоба басқа да 

жобалар сияқты  аяқсыз қалмайды 
деген сенімдеміз. «Шыны зауытқа 
көз тиді» деген сияқты ақпарат алып 
жүрмейміз деген ойдамыз. 

Егіс алқабында 
жоңышқа себу 
науқаны 
басталып кетті
«Арай» шаруа қожалығы 2017 

жылы құрылған. Инженерлік 

жүйеге келтірілген күріш ауыспалы 
егістігінде күріш, жоңышқа, бидай 
өсіруді қолға алған. 

Еңбек даласында қызу жұмыстар 
жүргізіліп жатыр. Шаруашылық  
бригадирі егістіктің жай –жапсарын  
айтып берді. 

2021 жылы күз айында 130 
гектарға егілген күздік бидай 
дақылдарының үстінен бүркемелеп 
жоңышқа дақылдарын егу 
жұмыстары жүргізіліп жатқан сәтке 
куә болдық. 

Келінтөбе 
магистральды 
каналы тазалануда
Өздеріңізге биыл да Сыр 

өңірінде су тапшылығы орын алады 
деп күтілуде. Соған қарамастан, 
каналдар мен тоспаларды тазалау 
жұмыстары кезең-кезеңімен жүзеге 
асырылып жатыр. Соның бір дәлелі 
«Қазсушар» ШЖҚ РМК-ның 

Қызылорда облыстық филиалы 
тарапынан Келінтөбе магистралды 
каналының 8,6 шақырым бөлігіне 
тазалау жұмыстарын жүргізу 
жоспарланған.

Бүгінде 6 экскаватор, 2 
погрузчик, 4 самосвал техникала
рының көмегімен Келінтөбе  
м а г и с т р а л д ы  к а н а л ы н ы ң 
бойынан 3,9 шақырымы қазылып, 
тазаланып жатыр. Бұл канал егін 
шаруашылығымен айналысатын 8 
ауылдық округті сумен қамтамасыз 
етуі тиіс.  Шығарылған топырақ 
көлемі 120 мың текшеметрді 
құрайды. Тазалау жұмыстарын 
көктемгі егіс науқанына дейін аяқтау 
жоспарлануда.

«Тұрғанбай» өнер 
орталығы ашылды
С о ң ғ ы  а я л д а м а м ы з 

өнер орталығына тоқталды. 
Жасөспірімдерді өнерге баулу 
және олардың шығармашылығын 
шыңдау мақсатында ашылған 
өнер орталығының жұмысымен 
таныстық. Жоба жетекшісі Индира 
Тұрғанбайқызының айтуынша 
аталған өнер ордасында 7 түрлі өнер 
бойынша үйірмелер жұмыс жасауда. 
Орталықта Ұлттық (халықтық) 
билер, Домбыра, Домбырамен 
ән салу, көркемсөз оқу, актерлық 
өнер, қолөнер, сурет салу секілді 
үйірмелер балалардың игілігіне 
қызмет көрсетіп отыр.  

-Әрбір үйірмеге білікті 
мамандарды тартуға көңіл бөліп 
отырмыз. Ұстаздар жеткіншектердің 
өнерді жете меңгеруіне зер салады. 
Қазірдің өзінде балалардың 
қызығушылығы ерекше. Жалпы, 
балалардың бос уақытын тиімді 
пайдалану мақсатында бұл жоба 
еліміз бойынша кеңінен өріс 
алды. Облыс аумағында мұндай 
орталықтар ашылып жатқанынан 
хабардармыз. Ал аудан бойынша 
алғашқылар қатарында осы істі 
қолға алып отырмыз, – деді Индира 
Убайдаева. 

Қатысу тегін. Өнер орталығы 300 
орынға лайықталған. Журналистер 
балалардың өнерін тамашалап, 
бастамаға сәттілік тіледі. 

Жаңақорған ауданы 

ЖАҢАЛЫҚТЫҢ БӘРІ 
ЖАҢАҚОРҒАНДА

Өңірлік коммуникациялар қызметінің 
ұйымдастыруымен Жаңақорған ауданында 
баспаөз туры өткізілді. Облысымыздың 
аудандар арасында барлық сала бойынша даму 
көрсеткішімен Жаңақорған ауданы алдыңғы 
орында көрініп келеді. PRESS TOUR аясындағы 
қарқынды істерді назарларыңызға ұсынамыз.

Жансая НҰРҚОЖА

ОБЪЯВЛЕНИЕ
ТОО «STI company», в соответствии с требованиями ст. 57-2 

Экологического кодекса РК, сообщает, что в 11 часов 00 мин. 
20 апреля 2022 года по адресу:  г.Нур-Султан,  ул. Коктал, 21 
состоятся общественные слушания в форме открытого собрания 
по проекту  нормативов эмиссий загрязняющих веществ в 
атмосферный воздух предельно-допустимых выбросов (ПДВ) 
для ТОО «STI company».

С пакетом проектной документации можно ознакомиться 
на Едином экологическом портале https://ecoportal.kz, а также 
сайте МИО. 

Все замечания и/или предложения принимаются в срок не 
позднее 3 рабочих дней до даты проведения общественных 
слушаний на Едином экологическом портале, а также в ГУ 
«Управление охраны окружающей среды и природопользования 
города Нур-Султан» по адресу: г. Нур-Султан, ул. Сарыарка, 13 
(4 этаж), тел. 8 (7172) 55-75-11. 

Дополнительную информацию можно получить по г.Нур-
Султан,  ул. Коктал, 21, по телефону + 7 771 501 26 74 и по 
электронной почте eco-start@list.ru. 

ХАБАРЛАНДЫРУ
«STI company» ЖШС-сі Экологиялық кодексінің  57-2  

бабына сәйкес 2022 жылғы сәуірдің 20 күні сағат 11-00де, 
Нұр-Султан қ., Көктал к-сі, 21 мекен-жайы бойынша «STI 
company» ЖШС-нің нысаны бойынша шекті рұқсат етілген 
шығарындылар  жобасы бойынша ашық жиналыс түрінде 
қоғамдық тыңдаулар өтедітіндігін хабарлайды. 

Жобалық құжаттама пакетімен https://ecoportal.kz Бірыңғай 
экологиялық порталында, сондай-ақ ЖАО  сайтында танысуға 
болады.

Барлық ескертулер және/немесе ұсыныстар Бірыңғай 
экологиялық порталында, сондай-ақ «Нұр-Сұлтан қаласының 
қоршаған ортаны қорғау және табиғатты пайдалану 
басқармасы» ММ-сінде, Нұр-Сұлтан қ., Сарыарқа көшесі, № 
13 (4-ші қабат); тел.  8 (7172) 55-75-11 қоғамдық тыңдаулар 
өткізілетін күнге дейін 3 жұмыс күнінен кешіктірілмейтін 
мерзімде қабылданады. 

Қосымша ақпаратты мына мекенжай бойынша алуға болады 
Нұр-Сұлтан қ., Көктал к-сі, 21, +7771 501 26 74 телефондары 
бойынша және eco-start@list.ru электрондық поштаға хат жазу 
арқылы алуға болады.

Меншік иесі:
«Сан-Ай» пресс

Жауапкершілігі шектеулі 
серіктестігі

Газет Қазақстан Республикасы Ақпарат және 
Қоғамдық даму минитрлігінде қайта тіркеліп, 2021 
жылдың 28 сәуір айында есепке алу туралы № 
KZ36VPY00035077 куәлігі берілген. 

Республикалық «Ел тілегі» тәуелсіз ақпараттық, 
танымдық, қоғамдық-саяси газеті ҚР СТ ИСО 9001-
2016 «Сапа менеджіменті жүйесі» талаптарына 
сәйкес  сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер 
орталығында теріліп, беттелді. «ASU» 
баспаханасында басылды. Қызылорда 
қаласы Сұлтан Бейбарыс көшесі,4 А үй 
Телефон: 40-06-68,

Газеттің басылу сапасына жауапты 
«ASU» баспаханасы

Газет әр аптаның сәрсенбі күні 
жарық көреді

Газетті тасымалдауға «Сан-
Ай» пресс ЖШС Тел:27-85-75 және 
«Қазпошта» АҚ Қызылорда облыстық 
филиалы жауапты Тел:23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Тоқты (21 наурыз-20 сәуір)
Қордаланып қалған жұмыстағы негізгі 

мәселелерді шешуге үлкен мүмкіндік туады. 
Сізге тек табандылық қажет. Жетістікке 
марқайып жүйелі әрекет етіңіз. Жеке өміріңізге 
елеулі өзгерістер енгізгіңіз келсе, жұлдыздар сәл 
белсендірек болуға кеңес береді. 

Торпақ (21 сәуір-20 мамыр)
Қолма-қол ақша түсімдері болуы мүмкін, бұл 

көптеген жағдайларға оң әсер етеді. Аптаның 
екінші жартысында сыртқы келбетіңізбен 
тәжірибе жасағыңыз келуі әбден мүмкін. Сізге 
кез келген өзгерістер сәтті болады. Демалыста 
сәтті сатып алулар болады.

Егіздер (21 мамыр-21 маусым)
Сіз өзіңізді сынайтын уақыт келді. Бұл 

пайдалы жобалар, қызықты компаниялар 
мен сапарларда байқалады. Бәрі ойдағыдай 
болады. Сондықтан армандап, жоспар құрудан 
қорықпаңыз. Әр нәрсенің өз уақыты бар. Сізді 
жағымды өзгерістер күтеді.

Шаян  (22 маусым-22 шілде)
Жоспарларды жүзеге асыру жолында сізді 

адастыратын көптеген азғырулар болады. 
Жалған ақпараттан абай болыңыз. Бұрмалаулар 
болуы мүмкін және оңай адастыруы ғажап емес. 
Жеке өміріңізде жағымды тосын сыйларға дайын 
болыңыз.

Арыстан (23 шілде-22 тамыз)
Сізді осы аптада мейірімді адамдар 

қоршайды. Бұл оқуға жақсы уақыт. Көршілермен 
қарым-қатынасты жақсарту мүмкін болмаса, енді 
бітімге қадам басатын кез келді. Саяхат кезінде 
романтикалық танысулар үшін де қолайлы кезең. 
Көбіне отбасыңызбен болыңыз.

Бикеш (23 тамыз-22 қыркүйек)
Бикештер үй шаруашылығына кіріседі. Бұл 

отбасылық мерекелерге, қонақтарды қабылдауға 
да қолайлы уақыт. Демалыс күндері ойын 
клубтарына барудан бас тартыңыз. Сізге ойынға 
қызығушылықты тежеу қиын болады, сондықтан 
үлкен шығындар қаупі бар.

Таразы (23 қыркүйек-22 қазан)
Қызметтік міндеттеріңізді орындау кезінде 

өте сақ болыңыз. Сізді көптеген кездесулер күтіп 
тұр, соның арқасында сіз күтпеген, ең бастысы 
өзіңіз үшін өте құнды ақпарат аласыз. Бұл ретте 
қаржылық жағдай айтарлықтай жақсарады.

Сарышаян (23 қазан-21 қараша)
Неғұрлым көп берсең, соғұрлым көп аласың. 

Сіз бұрын салынған инвестициядан жақсы табыс 
аласыз. Сіздің жеке өміріңізде елеулі өзгерістер 
орын алады: көптеген кедергілер жойылып, 
шынайы махаббаттың не екенін және оның 
қандай қуаныш әкелетінін түсінесіз. 

Мерген (22 қараша-21 желтоқсан)
Бұл апта сезімге толы болады. Сонымен 

қатар, тағдыр сіз үшін күтпеген бұрылыстарды 
дайындауы мүмкін. Отбасылық мәселелерді 
шешуге және үйде жайлы жағдай орнатуға 
қолайлы кезең. Белгінің жалғыз өкілдері 
өздерінің жан серігін кездестіре алады

Тауешкі (22 желтоқсан-19 қаңтар)
Сіздің әл-ауқатыңызды нығайтуға қолайлы 

кезең. Құжаттармен жұмыс сәтті болады, бірақ 
сіз барлық материалдарды мұқият зерделеуіңіз 
керек. Бұл уақытта үй сатып алу, үйіңізді 
жақсарту, қайта реттеуге болады. Өмірдің 
романтикалық жағы үйлесімді.

Суқұйғыш  (20 қаңтар-18 ақпан)
Денсаулығыңызды күтуге қолайлы уақыт. 

Мысалы, диетаны бастауға немесе қатайтуға 
болады. Шыдамдылық пен әдептілік сізге тән 
қасиет. Аптаның аяғына қарай жақсырақ кеш 
өткізіп, жан серігіңізге жағымды тосын сый 
ұйымдастырыңыз.

Балықтар (19 ақпан-20 наурыз)
Достарыңыз бен жақындарыңыз сізге қолдау 

көрсетеді. Сейсенбіде төменгі көңіл-күйге 
берілмеуіңіз керек, мұңды ойларды өзіңізден 
алып тастаңыз. Мәселелер сіздің басқалармен 
қарым-қатынасыңызға әсер етпеуі керек. 
Қаржылық жағдайыңыз күшейеді.

(14.03-20.03.2022)

Былай қарасаңыз, бейнежазбада 
оқиғаның бір үзік сәті ғана 
бейнеленген. Сабақтың толық 
нұсқасы жоқ. Бала тепсініп тұр. 
Мұғалім қорғаншақтап қалған. Оған 
дейін оқиға қалай болды, бала неге 
жұлқынып, тақта алдына шықты, 
мұғалім неге оқушыларды игере 
алмады, бейнежазбаға түсірген кім? 
Беймәлім.

Министр Асхат Аймағамбетов 
те бұл оқиғаға қатысты арнайы пікір 
білдірген. Ол мұғалімге хабарласып, 
мән-жайды анықтаған. №4 орта 
мектептің мұғалімімен телефон 
арқылы сөйлестім. Ол білім 
саласында 11 жыл бойы қызмет 
етіп келеді. Әріптесіме қолдау 
сөздер айтып, қажырлы еңбегі, 
шыдамдылығы мен адалдығы 
үшін алғыс білдірдім. Баланың 
ата-анасына қатысты әкімшілік 
іс қозғалды. Өз тарапымыздан 
педагогтерге деген мұндай қарым-
қатынасты, көзқарасты жойып, 
жолын кесу үшін қатаң шаралар 
қабылдайтынымызды ескертемін. 
Қо¬ғамда мұғалімнің мәртебесі 
жоғары болуы керек» деп жазды 
министр.

Білім және ғылым министрлігі 
«Осы іске байланысты оқушының 
ата-анасын жауапкершілікке 
тарту үшін әкімшілік іс қозғалды. 
Сонымен қатар белгіленген 
тәртіппен оқушыны есепке қою 
және оған психологиялық көмек 
көрсету туралы мәселе де қаралады. 
Айта кетейік, мұғалімдерге деген 
мұндай көзқарасқа жол берілмейді. 
Тек мұғалімдер емес, ата-аналар 
да балалармен қоғамда өзін қалай 
ұстау керегі туралы әңгімелер 
жүргізуі маңызды», – деген еді.

Бұл мұғалім мен мектеп 
оқушысының арасындағы алғашқы 
жанжал емес. Бұған дейін де 
бұл мәселе әлеуметтік желілерде 
бірнеше рет көтерілген. Осыдан 
екі жыл бұрын Оңтүстік Қазақстан 
облысында оқушының мұғалімге 
сөз қайтарып, жанжалдасып тұрған 
сәтін сыныптастары бейнежазбаға 
түсіріп, әлеуметтік желіге таратқан. 
Ақтөбе қаласында елдің көзінше 
мұғалімін балағаттап, тәртіп бұзған 
оқушы 15 мың теңге айыппұл 
төлеген еді. Тізе берсеңіз, оқушысы 
мұғалімін айыптаған, мұғалімі 
оқушысына тіл тигізген оқиғалар 
желісі тізбектеліп кете береді.

Баланы қылмыскер 
етіп жіберген 
жоқпыз ба?
Әлеуметтік желіде бұл оқиғаға 

қатысты түрлі пікірлер айтылып 
жатыр. Даттағандар да, ақтағандар 
да көп. Таяқтың екі ұшы бар. 
Бала эмоциясын жасыра алмады. 
Мұғалімге қатты дауыспен, балағат 
сөздер айтып тұр. Мұнысын 
ақтай аламыз ба? Әрине, жоқ. 
Мұғалімнің мәртебесі жоғары 
болуы керек деп санаймыз. Ендеше 
бұл оқиғада баланың кінәлі екені 

бейнежазбада тайға таңба басқандай 
белгілі болып тұр. Демек, ата-ана 
жауапкершілікке тартылады. Яғни, 
ата-ананы жауапкершілікке тарту 
үшін әкімшілік іс қозғалып отыр.

Соңғы жылдары бала құқығын 
шектемеу керек деген пікірлер жиі 
айтылады. Қазір заң басқа, заман 
басқа. «Балаларды ұрып-соғуға 
болады» деген түсінік келмеске 
кеткен. Z ұрпақ қалыптасып келеді. 
Осы орайда тығырықтан шығудың 
жолы қандай?

Психолог маман Ержан 
Мырзабайдың пайымдауынша, 
бұл оқиғада біржақты пікір 
қалыптастыруға болмайды. «Бұл 
жағдайды бірнеше күннен бері 
әлеуметтік желіде бақылап, қарап 
отырмын. Осы оқиғаға байланысты 
министр Асхат Аймағамбетовтің 
пікірін де оқыдым. Бұл жерде біз 
бір нәрсені анық түсінуіміз керек. 
Біз баланы оңбаған, қылмыскер, 
жаман кейіпте көрсетіп жатырмыз. 
Министр де мұғалімді қолдап отыр. 
Мән-жайды анықтап білген ешкім 
жоқ. Екінші қателік – көпшілік 
баланы кінәлап жатыр. Үшінші 
қателік – ата-ананың рұқсатынсыз 
кәмелеттік жасқа толмаған 
баланың видеосын әлеуметтік 
желіге жариялап жібердік. Осы 
оқиғалардан кейін баланың 
жағдайын көз алдыңызға келтіріп 
көріңізші. Ол бала мектепте оқи ала 
ма? Жоқ. Ол қоғамда өмір сүре ала 
ма? Жоқ. Өйткені балаға қылмыскер 
болудан басқа мүмкіндік қалдырған 
жоқпыз. Бала – ата-ана – мұғалім 
қарым-қатынасында басты 
жауапкершілік кімде? Әрине, ересек 
адамда», – дейді. Психолог баланың 
балағаттап, қатты сөз айтуының 
себебін іздеп отырған ешкім жоқ 
екенін айтады. Мүмкін, мұға¬лім 
баланы осындай жағдайға өзі 
жеткізген шығар.

Е р ж а н  М ы р з а б а й  4 5 
минуттың бейнежазбасы, мектеп 
комиссиясының шешімі, тәртіп 
комиссиясының пікірі жоқ 
екенін айтып отыр. «Біз неге бір 
кадрмен ғана балаға жан-жақты 
баға беріп тастадық? Психикалық 
ауытқуы, не болмаса, агрессиясы 
басым шығар, тіпті өзін-өзі ұстай 
алмайтын болуы мүмкін. Ондай 
жағдайда қатты айтпай, қолдау 
көрсетуіміз керек емес пе? Бұған 
дейін де мектептегі буллинг, 
кибербуллинг мәселесіне қатысты 
бірнеше жобамен жұмыс істедік. 
Сонда байқағаным, мұғалімдер 
тарапынан балаларға агрессия 
бар екен. Көп мұғалімдер балаға 
ұрсып, балағаттауды жөн деп біледі. 
Көп мұғалімдердің эмоциялық 
интеллектісі дамымаған», – дейді.

Мектепішілік комиссия, 
ауданаралық комиссия құрылып, 
мәселенің анық-қанығын тексергені 
абзал. Содан кейін ғана шешім 
шығарып, іс қозғалуы тиіс екенін 
айтып отыр психологтер.

«Бұл жаста балалар да қиын 
кезеңді бастан өткереді. Гормондық, 
физиологиялық өзгерістер болады. 
Мұндай эмоцияға берілуі қалыпты 

нәрсе. Мұғалім полицияға 
арызданып жатыр. Бұл – абсурд. 
Егер біз әр балаға айғайлаған 
мұғалімдердің үстінен арыз жаза 
беретін болсақ, онда мектепте 
мұғалім қалмас еді. Керісінше, 
біз баланы қамқорлығымызға 
алып, мейірім танытқанымыз жөн. 
Егер бала «оңбаған», «бұзақы», 
«тәртіпсіз» болса, онда оған 
мектептің де кінәсі бар. Бала тоғыз 
жыл бойы сол мектепте оқып келді 
ғой», – дейді психолог.

«Ең алдымен, мұғалім де 
өзгеруі керек» деген пікірді алға 
тартты психолог Серікгүл Сали. 
Оның айтуынша, ұстаздың өзін-
өзі ұстауы, баламен қарым-қатынас 
жасау формасы, білім беру үрдісі 
өзгеріссіз қалып отыр. «Осы жерде 
ақау бар. Ұстаз ескі модельмен 
қалғандықтан, оқушымен екеуінің 
қарым-қатынасында өте көп 
қателіктер кетіп жатыр», – дейді 
психолог.

Бейнежазбаны 
тарата берудің 
қажеті жоқ
Мәжіліс депутаты Жұлдыз 

Сүлейменова осылай дейді. 
Депутаттың айтуынша, сабақ 
беретін пән ұстазы тек сабағын 
беріп, бағасын қойып, СОР мен 
СОЧ өткізеді деген ойдан арылу 
қажет. «Бүгінде баланың тәрбиесіне 
тек тәрбие жұмысы жөніндегі 
директордың орынбасары және 
сынып жетекшісі жауапты деген 
қате түсінік бар. Ұстаз сабақ 
барысында да өзінің тәлімімен, 
мәдениетімен және мінез-
құлқымен оқушыға өнеге болуы 
қажет. Баршамызға белгілі, 
өтпелі кезеңде отбасының бала 
тәрбиесіндегі рөлін кемітіп алдық. 
Сондықтан баланың тәрбиесіне 
тек мектеп жауапты деген қасаң 
түсінік қалыптасты. Ол түсінік әлі 
күнге дейін бар. Оқушыларымыз 
бен жасөспірімдердің моральдық, 
мәдени құндылықтарын және 
психологиялық ұстанымдарын 
қалыптастыратын негізгі орта 
– мектеп, ұстаздар, оқушылар. 
Сондықтан ұстаздың рөлі тек 
өз пәнін үйрету емес, сабақтың 
барысында да, сабақтан тыс 
уақытта да баланы тәрбиелеу 
екенін естен шығармау қажет. 
Мектепте «Үлкенге құрмет, кішіге 
ізет» құн-дылығы баланың өмірлік 
ұстанымына айналуы қажет 
қағида. Оны өмірлік принципке 
айналдыратын – ұстаздар, 
мектептегі білім беру ортасы. 

Егер баланың отбасындағы 
тәрбиесі дұрыс емес деген салғырт 
педагогикаға жол беретін болсақ, 
оның арты мемлекетімізді де, 
мектебімізді де ұшпаққа шығармасы 
анық», – дейді депутат.

Әбу Насыр әл-Фарабидің 
«Тәрбиесіз берілген білім – 
адамзаттың қас жауы» деуі 
тегін емес. Мектептен оқушы 
білім ғана алып шықпайды. 
Ұлттық құндылықтарды, негізгі 
ұстанымдарды бала санасына 
мектептегі білім мен тәрбие арқылы 
сіңіріп өссе, қате-ліктерге жол 
бермес еді. Баланың ата-анадан 
бөлек, уақытының көп мөлшерін 
өткізетін орны – мектеп. Ұстазы мен 
қатарлас достары. Бір-біріне өнеге 
беріп, бір-біріне көмек қолын созып, 
бір-біріне сүйеніш болса, бала да 
«жаман әдеттен» арылар еді.

«Бүгінгідей интернеттің 
ақпарат тасқыны күшті заманда, 
баланың, өкінішке қарай кейде тауы 
шағылып, көңілі қалып, күйзеліске 
ұшырайтын ортасы – мектеп. 
Сондықтан мектепте медиация 
институтын дамыту керек.

Әлсізге әлімжеттік жасайтын, 
жетімді жәбірлейтін қатігездікке 
мектептен жол бермеу керек. 
Ең алдымен, Білім және ғылым 
министрлігі мектептердегі 
жүргізілетін тәрбие жұмысының 
концепциясын жаңадап зерделеп, 
зерттеулерге сүйене отырып, 
қолданбалы сипатта болуына 
ден қойып, жаңа мазмұнда қайта 
бекітуі қажет. Қолданбалы сипатта 
дейтініміз – сабақ барысында 
игерілетін пәндік біліммен қатар, 
дағдылар, мінез-құлықтың 
сипаттары да аталған концепцияда 
көрініс табуы қажет», – дейді 
Жұлдыз Сүлейменова.

Сол себепті бұл мәселенің 
түйінін оқушыдан да, мұғалімнен 
де іздеу дұрыс емес. Психолог 
Ержан Мырзабай айтқандай, әр 
баланың тағдырына ересектер 
де жауапты. Қоғамға сауатты, 
саналы, білімді бала керек пе, әлде 
«бұзық», «қылмыскер», «оңбаған» 
бала тәрбиелеп шығарамыз 
ба? Сондықтан да бізге керегі 
– медиация институтын қа-
лыптастыру. Сонда ғана мәселенің 
түйіні тарқатылар еді. Бұл – бір. 
Екіншіден, мұндай оқиғаларға 
қатысты әлеуметтік желіде түрлі 
пікірлер айтылып жатады. Тек бір 
нәрсені ұмытпаған абзал: оқиғаға 
біржақты қарау арқылы мұғалімге 
де, оқушыға да, ата-анаға да қиянат 
жасап жібермейік.

Айым БЕКТҰР

АЙЫП АПАЙДАН БА, 
БАЛАҚАЙДАН БА?

Талдықорғандағы 9-сынып оқушысының 
мұғалімге ренжіп, балағаттап жатқан сәті 
әлеуметтік желіде тараған еді. Бейнежазбада 
оқушы мұғалімге ауыр сөздер айтып жатыр. 
Балағаттап жатқан да, бейнежазбаны түсірген де 
– оқушы. Егер шәкірт бүгін ұстазын балағаттаса, 
ертең жағдай не болмақ?

«Жаңақорған ауданының мемлекеттік сатып алу 
бөлімі» коммуналдық мемлекеттік мекемесі 

басшысының жеке және заңды тұлғалардың жеке 
қабылд ау кестесі

№
р/с Басшының аты-жөні лауазымы Қабылдайтын 

күндері Уақыты

Турекожаев Алишер 
Жармухамбетович

Бөлім 
басшысы

Әр аптаның 
сәрсенбі күндері

Сағ. 15-00-ден 
17-00-ге дейін

Қазақстан Республикасының 2015 жылғы 18 қарашадағы №410 
«Сыбайлас жемқорлыққа қарсы іс-қимыл туралы» Заңының және 
Қазақстан Республикасы Президентінің 2015 жылғы 29 желтоқсандағы 
№ 153 Жарлығымен бекітілген «Қазақстан Республикасы мемлекеттік 
қызметшілерінің әдептілік нормаларын және мінез-құлық қағидаларын одан 
әрі жетілдіру жөніндегі шаралар туралы» Әдеп Кодексінің (Қағидаларының)
талаптарын жүзеге асыру мақсатында бөлімнің қызметкерлері тарапынан 
құқық және заң бұзушылық  әрекеттері орын алған жағдайда, Жаңақорған 
кенті М. Көкенов көшесі №37 үйде орналасқан аудандық мемлекеттік сатып 
алу бөлімінде 21-1-26 сенім телефоны жұмыс істейтіндігін хабарлайды. 

График личного приема физических и юридических 
лиц руководителем коммунального государственного 

учреждения «Отдел государственных активов и 
закупок Жанакорганского района» 

№
п/п Ф И О руководителя Должность Приемные дни Время

Турекожаев Алишер 
Жармухамбетович

Руководитель 
отдела

Среда каждой 
недели

С  15-00  по  
17-00-часов

Т Е Л Е Ф О Н      Д О В Е Р И Я

   В соответствии  требовании  Закона Республики Казақстан 
№410 от 18 ноября 2015 года «О противодействии коррупции» 
и Этического Кодекса госслужащих, утвержденного Указом 
Президента Республики Казахстан №153 от 29 декабря 2015 года «О 
мерах по дальнейшему совершенствованию этических норм и правил 
поведения государственных служащих Республики Казахстан» при 
нарушении прав и закона сотрудниками отдела государственных 
закупок Жанакорганского района просим сообщить по телефону 
доверия: 21-1-26, расположенного в пос. Жанакорган по ул. М. 
Кокенова  №37 .


